
UMMUNAY 
KAAG GWI 

NAILA HA ILI 
NI

      Oha kuy arkaw, iningkaw na 
ina gwi manininap a’ ipaan nah 
anana’ na.

     ”Hema nin lagwan izza’ mangalan a’ anon 
ni’?” anananay manommohommo’. Hinhinmo’ 
nanuy umoy jaka mangatila ha uma. 

      Imfakanah anana’ nay umoy mangatila jo’ lumungud.

     Mummangmangan kun talun, inumchah a’ hija ha 
umacha. Infanat nan Agwit na jo’ ihipud nay manhob-ay ha 
luta gwi maninap ha Fokah na Atila.

     Mummamatu’ lagwan talun ja maid anuka ochahana’ 
fokah na Atila.   Ummamchan anun ungar nay nanhob a 
hob-ay jon maid anuka ochahana. 

    “Hemalagwa chi anon ni’ awni 
tannay maid jaka tuvva ochaha’ a’ 
fokah nannay Atila, Hema lagwan izza’ 
mangalan?”

     Ahinnako’ anu inhob-ay na Foana ta 
pikanuka’ agwad ochahana’ ilajaw na.

     Ummalarkaw kunu chi talun kadto’ 
anukay maid ochahana’ fokah na Atila jo 
ananana nu, “achija’ kuma’gwa’ lumajaw 
nu maid ilajaw u’ atila, ti hemanamin 
ipaan u hahi anana’ u”.

     Maid jaka tulungon na homhomo’ na. Ahina 
o’ alan chi Foa jo’ ihudpo’ nah ufotna jo’ maag anun 
makanakkak gwi anan na kingana, “Ak! Ak! Ak!”. Namfalin 
a’ hija kaag.Na’gwa’ ipuh na chi foay inhudpo’  nah ufot 
na.

     Hija nan ummunay kaag gwi nailah ili ni.


